
॥ஶ்ரீராதா⁴கவசம் ॥

ஶ்ரீக³ணேஶாய நம: ।
பார்வத்யுவாச
கைலாஸிஅவாஸிந் ப⁴க³வந் ப⁴க்தாநுக்³ரஹகாரக ।
ராதி⁴காகவசம் புண்யம் கத²யஸ்வ மம ப்ரபோ⁴ ॥ 1॥
யத்³யஸ்தி கருணா நாத² த்ராஹி மாம் து:³க²தோ ப⁴யாத் ।
த்வமேவ ஶரணம் நாத²ஶூலபாணே பிநாகத்⁴ரு’க் ॥ 2॥
ஶிவ உவாச
ஶ்ரு’ணுஷ்வ கி³ரிஜே துப்⁴யம் கவசம் பூர்வஸூசிதம் ।
ஸர்வரக்ஷாகரம் புண்யம் ஸர்வஹத்யாஹரம் பரம் ॥ 3॥
ஹரிப⁴க்திப்ரத³ம் ஸாக்ஷாத்³பு⁴க்திமுக்திப்ரஸாத⁴நம் ।
த்ரைலோக்யாகர்ஷணம் தே³வி ஹரிஸாந்நித்⁴யகாரகம் ॥ 4॥
ஸர்வத்ர ஜயத³ம் தே³வி ஸர்வஶத்ருப⁴யாவஹம் ।
ஸர்வேஷாம் சைவ பூ⁴தாநாம் மநோவ்ரு’த்திஹரம் பரம் ॥ 5॥
சதுர்தா⁴ முக்திஜநகம் ஸதா³நந்த³கரம் பரம் ।
ராஜஸூயாஶ்வமேதா⁴நாம் யஜ்ஞாநாம் ப²லதா³யகம் ॥ 6॥
இத³ம் கவசமஜ்ஞாத்வா ராதா⁴மந்த்ரம் ச யோ ஜபேத் ।
ஸ நாப்நோதி ப²லம் தஸ்ய விக்⁴நாஸ்தஸ்ய பதே³ பதே³॥ 7॥
ரு’ஷிரஸ்ய மஹாதே³வோऽநுஷ்டுப் ச²ந்த³ஶ்ச கீர்திதம் ।
ராதா⁴ऽஸ்ய தே³வதா ப்ரோக்தா ராம் பீ³ஜம் கீலகம் ஸ்ம்ரு’தம் ॥ 8॥
த⁴ர்மார்த²காமமோக்ஷேஷு விநியோக:³ ப்ரகீர்தித: ।
ஶ்ரீராதா⁴ மே ஶிர: பாது லலாடம் ராதி⁴கா ததா²॥ 9॥
ஶ்ரீமதீ நேத்ரயுக³ளம் கர்ணௌ கோ³பேந்த்³ரநந்தி³நீ ।
ஹரிப்ரியா நாஸிகாம் ச ப்⁴ரூயுக³ம் ஶஶிஶோப⁴நா ॥ 10॥

ஓஷ்ட²ம் பாது க்ரு’பாதே³வீ அத⁴ரம் கோ³பிகா ததா² ।
வ்ரு’ஷபா⁴நுஸுதா த³ந்தாம்ஶ்சிபு³கம் கோ³பநந்தி³நீ ॥ 11॥
சந்த்³ராவலீ பாது க³ண்ட³ம் ஜிஹ்வாம் க்ரு’ஷ்ணப்ரியா ததா² ।
கண்ட²ம் பாது ஹரிப்ராணா ஹ்ரு’த³யம் விஜயா ததா²॥ 12॥
பா³ஹூ த்³வௌ சந்த்³ரவத³நா உத³ரம் ஸுப³லஸ்வஸா ।
கோடியோகா³ந்விதா பாது பாதௌ³ ஸௌப⁴த்³ரிகா ததா²॥ 13॥
நகா²ம்ஶ்சந்த்³ரமுகீ² பாது கு³ல்பௌ² கோ³பாலவல்லபா⁴ ।
நகா²ந் விது⁴முகீ² தே³வீ கோ³பீ பாத³தலம் ததா²॥ 14॥
ஶுப⁴ப்ரதா³ பாது ப்ரு’ஷ்ட²ம் குக்ஷௌ ஶ்ரீகாந்தவல்லபா⁴ ।
ஜாநுதே³ஶம் ஜயா பாது ஹரிணீ பாது ஸர்வத:॥ 15॥
வாக்யம் வாணீ ஸதா³ பாது த⁴நாகா³ரம் த⁴நேஶ்வரீ ।
பூர்வாம் தி³ஶம் க்ரு’ஷ்ணரதா க்ரு’ஷ்ணப்ராணா ச பஶ்சிமாம் ॥ 16॥
உத்தராம் ஹரிதா பாது த³க்ஷிணாம் வ்ரு’ஷபா⁴நுஜா ।
சந்த்³ராவலீ நைஶமேவ தி³வா க்ஷ்வேடி³தமேக²லா ॥ 17॥
ஸௌபா⁴க்³யதா³ மத்⁴யதி³நே ஸாயாஹ்நே காமரூபிணீ ।
ரௌத்³ரீ ப்ராத: பாது மாம் ஹி கோ³பிநீ ரஜநீக்ஷயே ॥ 18॥
ஹேதுதா³ஸங்க³வே பாது கேதுமாலா தி³வார்த⁴கே ।
ஶேஷாऽபராஹ்ணஸமவே ஶமிதா ஸர்வஸந்தி⁴ஷு ॥ 19॥
யோகி³நீ போ⁴க³ஸமயே ரதௌ ரதிப்ரதா³ஸதா³ ।
காமேஶீ கௌதுகே நித்யம் யோகே³ ரத்நாவளீ மம ॥ 20॥
ஸர்வதா³ஸர்வகார்யேஷு ராதி⁴கா க்ரு’ஷ்ணமாநஸா ।
இத்யேதத்கதி²தம் தே³வி கவசம் பரமாத்³பு⁴தம் ॥ 21॥
ஸர்வரக்ஷாகரம் நாம மஹாரக்ஷாகரம் பரம் ।
ப்ராதர்மத்⁴யாஹ்நஸமயே ஸாயாஹ்நே ப்ரபடே²த்³யதி³॥ 22॥
ஸர்வார்த²ஸித்³தி⁴ஸ்தஸ்ய ஸ்யாத்³யந்மநஸி வர்ததே ।
ராஜத்³வாரே ஸபா⁴யாம் ச ஸங்க்³ராமே ஶத்ருஸங்கடே ॥ 23॥
ப்ராணார்த²நாஶஸமயே ய: படே²த்ப்ரயதோ நர: ।
தஸ்ய ஸித்³தி⁴ர்ப⁴வேத்³தே³வி ந ப⁴யம் வித்³யதே க்வசித் ॥ 24॥

ஆராதி⁴தா ராதி⁴கா ச தேந ஸத்யம் ந ஸம்ஶய: ।
க³ங்கா³ஸ்நாநாத்³த⁴ரேர்நாமக்³ரஹணாத்³யத்ப²லம் லபே⁴த் ॥ 25॥
தத்ப²லம் தஸ்ய ப⁴வதி ய: படே²த்ப்ரயத:ஶுசி: ।
ஹரித்³ராரோசநாசந்த்³ரமண்டி³தம் ஹரிசந்த³நம் ॥ 26॥
க்ரு’த்வா லிகி²த்வா பூ⁴ர்ஜே ச தா⁴ரயேந்மஸ்தகே பு⁴ஜே ।
கண்டே²வா தே³வதே³வேஶி ஸ ஹரிர்நாத்ர ஸம்ஶய:॥ 27॥
கவசஸ்ய ப்ரஸாதே³ந ப்³ரஹ்மா ஸ்ரு’ஷ்டிம் ஸ்தி²திம் ஹரி: ।
ஸம்ஹாரம் சாஹம் நியதம் கரோமி குருதே ததா²॥ 28॥
வைஷ்ணவாய விஶுத்³தா⁴ய விராக³கு³ணஶாலிநே ।
த³த்³யாத்கவசமவ்யக்³ரமந்யதா² நாஶமாப்நுயாத் ॥ 29॥
॥இதி ஶ்ரீநாரத³பஞ்சராத்ரே ஜ்ஞாநாம்ரு’தஸாரே ராதா⁴கவசம்
ஸம்பூர்ணம் ॥

